
MEDIDAS QUE ENTRAN EN VIGOR 

O 26 DE OUTUBRO DE 2017 

� Devolverase de oficio o 50% do exceso de cotizacións, co tope do 50% das cotas 
ingresadas no Réxime Especial de Autónomos, dos traballadores e traballadoras con 
pluriactividade (situación do traballador ou traballadora por conta propia ou allea cuxas 
actividades dean lugar á súa alta obrigatoria en dous ou máis Réximes distintos de 
Seguridade Social, sendo un deles por conta allea) sen que teñan que solicitala. A partires 
de agora, o reintegro aboarase de oficio pola Tesourería Xeral da Seguridade Social antes 
do 1 de maio do exercicio seguinte. Esta medida é extensible aos traballadores e 
traballadoras do grupo 1 de cotización do Réxime Especial de Traballadores do Mar.  

� Regulase que unha persoa autónoma poderá cobrar o 100% da pensión e seguir 
traballando se ten polo menos un traballador ou traballadora ao seu cargo.  

� Establecese unha tarifa plana de 50 euros durante 12 meses para aquelas mulleres 
autónomas ou por conta propia do grupo 1 de cotización do Réxime Especial da 
Seguridade Social dos Traballadores do Mar que cesaran a súa actividade por 
maternidade, adopción, garda con fins de adopción, acollemento e tutela e volven a 
realizar unha actividade por conta propia nos dous anos seguintes ao cese, sempre que 
opten por cotizar pola base mínima. Se optan por unha base superior, a bonificación é do 
80% sobre a cota resultante de aplicar á base mínima de cotización o tipo mínimo de 
cotización vixente, incluída a incapacidade temporal. 

� Habilítanse bonificacións do 100% da cota, en caso de descanso por maternidade, 
paternidade, adopción, garda con fins de adopción, acollemento, risco durante o embarazo 
ou risco durante a lactación natural das persoas autónomas e traballadoras por conta 
propia do grupo primeiro de cotización dos Traballadores do Mar. É requisito que o 
descanso sexa polo menos dun mes, sen necesidade de que teñan que ser substituídos 
por outro traballador ou traballadora. A cota á que se aplica a bonificación neste caso é a 
resultante de aplicar o tipo de cotización obrigatorio no réxime especial correspondente á 
base media da persoa traballadora nos 12 meses anteriores (ou período inferior, no seu 
caso). 

� Bonificarase do 100% da cota resultante de aplicar o tipo mínimo de cotización no Réxime 
Especial de Autónomos á base media da persoa traballadora por conta propia nos 12 
meses anteriores (ou período inferior se non alcanza ese), por coidado dun fillo menor de 
12 anos, ou por ter a cargo un familiar dependente ou discapacitado ata o segundo grao. 
Está vinculada á permanencia en alta do autónomo e á contratación dun traballador ou 
traballadora durante o seu gozo (mínimo 3 meses), a tempo completo ou parcial de polo 
menos o 50% da xornada e na mesma actividade profesional. Ademais, a persoa 
autónoma non debe ter traballadores asalariados nos 12 meses anteriores e á data de 
aplicarse a bonificación (a interinidade por maternidade e similares non conta). Aplícase 
neses mesmos termos ás persoas traballadoras por conta propia incluídos no grupo 1 de 
cotización do Réxime Especial dos Traballadores do Mar. 

� Facilítase a contratación aos fillos discapacitados das persoas autónomas.  

� A contratación indefinida por parte do traballador ou traballadora autónoma como 
traballadores por conta allea do seu cónxuxe, ascendentes, descendentes e demais 
parentes por consanguinidade ou afinidade, ata o segundo grao inclusive, bonifícase do 
100 % da cota empresarial por continxencias comúns por un período de 12 meses. Para 
poder acollerse a esta bonificación será necesario que o traballador ou traballadora 
autónomo non extinguise contratos de traballo e manter o contrato polo menos seis meses.  

� Introdúcese a consideración de accidente de traballo o sufrido ao ir ou volver do lugar da 
prestación da actividade, entendendo por tal o establecemento onde a persoa traballadora 
autónoma exerza habitualmente a súa actividade sempre que non sexa o seu domicilio e o 
declarase como afecto á actividade económica a efectos fiscais. 

� A base mínima de cotización para as persoas autónomas que contan con dez ou máis 
traballadores ou traballadoras contratados será fixada especificamente cada ano na Lei de 
Orzamentos Xerais do Estado, en vez de estar vinculada á base de cotización dos 
traballadores do Réxime Xeral. 

MEDIDAS QUE ENTRAN EN VIGOR EN XANEIRO DE 2018 

� Amplíase a tarifa plana de 50 euros que agora terá unha duración de 12 meses dende a 
nova alta no Réxime Especial de Autónomos, se ademais non o estiveron nos dous anos 
anteriores (3 anos se xa gozaran destes beneficios previamente) e cotizan pola base 
mínima. 

O mesmo que, no caso de cotizar por unha base superior á mínima, a redución inicial será 
do 80% desta durante 12 meses, incluía a incapacidade temporal. A partir deses 12 
meses, as reducións e bonificación mantéñense nun 50% durante 6 meses, un 30% 
durante tres meses e un último 30% durante 3 meses máis, de forma que o autónomo 
poderá pagar menos cota durante un período total de 24 meses. E se a persoa traballadora 
por conta propia é menor de 30 anos, ou muller menor de 35 anos, poderán aplicarse unha 
bonificación adicional do 30% durante 12 meses máis, ata un total de 36 meses. Se a data 
de alta non coincide co primeiro día de mes, o beneficio dese mes aplícase 
proporcionalmente aos días de alta. 

Os beneficios aplícanse tamén aos traballadores e traballadoras por conta propia incluídos 
no grupo 1 de cotización do Réxime Especial da Seguridade Social dos Traballadores do 
Mar, así como aos socios de sociedades laborais e aos socios traballadores de 
cooperativas de traballo asociado encadrados en ambos réximes especiais e grupo, 
incluso cando os beneficiarios empreguen traballadores por conta allea. No caso de 
traballadores por conta propia ou autónomos inscritos no Sistema Nacional de Garantía 
Xuvenil, as reducións teñen o carácter de bonificacións. 

� As prestacións económicas por maternidade e paternidade pasarán a ser do 100% da base 
reguladora que resulte de dividir a suma das bases de cotización dos seis meses 
inmediatamente anteriores entre 180 (ou entre os días en que estivese en alta, se son 
menos), o que se aplicará así mesmo aos traballadores por conta propia incluídos no grupo 
primeiro de cotización do Réxime Especial dos Traballadores do Mar. 

� Redúcense as recargas da Seguridade Social por débedas durante o primeiro mes de 
retraso, pasando do 20% ao 10% no primeiro mes. Cando se cumpran as obrigas de 
transmitir, ou solicitar e y transmitir por medios electrónicos á TGSS as liquidacións de 
cotas ou presentado os documentos de cotización, ou non se cumpriran. Se se cumpren as 
obrigas de liquidación pero non se ingresan as cotas: aplícase un recargo do 10% se se 
aboan dentro do primeiro mes natural seguinte ao de vencemento do prazo, e do 20% se 
se aboan a partir do segundo mes seguinte. Se non se cumpren as obrigas de liquidación e 
non se ingresan as cotas: aplícase un recargo do 20% se se aboan antes de terminar o 
prazo establecido na reclamación de débeda ou acta de liquidación, e do 35% se se aboan 
a partir de terminado ese prazo. Ás demais débedas coa Seguridade Social que non sexan 
cotas en on se abonen se lles aplica en todo caso un recargo do 20%. 

� Poderán deducirse un 30% dos gastos de subministros, como a auga, la luz e y telefonía, 
sempre que se traballe desde casa. Para elo deberán declarar no censo fiscal que parte 
usas da túa vivenda. Pódense incluír gastos de aluguer, luz, auga, telefonía e Internet 

� Poderanse deducir 26,67 euros diarios no IRPF por gasto en comida, cando afecta 
directamente á actividade en territorio español. No estranxeiro ascende a 48€. Deberán ser 
xustificados con facturas e y pagados unicamente por medios electrónicos 

� Só pagarán desde o día efectivo que se dean de alta ou de baixa no RETA e non todo o 
mes como ata do de agora. Podendo darse tres veces de alta e y de baixa no mesmo ano 
e cambiar ata catro veces no mesmo ano a súa base de cotización, en función dos seus 
intereses e ingresos.  

� Impulsarase a gradual conversión en bonificacións das reducións de cotas da Seguridade 
Social). 


